
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër Ballkani.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 maj 2021, shqyrtoi ankesën e dërguar nga 

Demira Krujezi kundër Ballkani.info lidhur me publikimin e 

artikullit me titull:“FOTO/ Ky është i riu 16-vjeçar nga 

Vitia, i cili humbi jetën nga koronavirusi’’, dhe mori këtë 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me shkrimin e publikuar në portal me titull 

“FOTO/ Ky është i riu 16-vjeçar nga Vitia, i cili humbi jetën 

nga koronavirusi’’, dhe pretendimin se bënë shkelje të 

kapitullit VI Mbrojtja e fëmijëve, të Kodit të Mediave të 

Shkruara.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

 

Media ka publikuar emrin dhe fotografinë e mbuluar tek sytë 

të fëmijës, i cili ka pësuar nga Covid 19. I mituri duhet të 

mbrohet çdo herë nga media, dhe në rastin konkret KMShK vëren 

se media ka ndërhyrë në jetën personale të të miturit dhe 

familjes së tij, në momentin që ka raportuar dhe ka vendosur 

fotografinë e të miturit në portal të lajmeve. Kodi i Mediave 

në kapitullin e VI mbron fëmijët në secilin rast kur cenohet 

privatësia e tyre, por edhe në rastet e tilla, kur është e 

lidhur ngushtë me privatësinë e madhorëve apo familjes së 

tij.  

 

KMShK konsideron sipas detyrës zyrtare se shkelja nga 

kapitulli VI është në lidhje të ngushtë me shkeljen e 

kapitullit VII, dhe vetëm kështu mund të vendoset që media në 

fjalë ka bërë shkelje të dy kapitujve të Kodit të Mediave.  

 

 

Andaj KMShK, konsideron se ankesa është e bazuar.  

  

KMShK vendosi si në dispozitiv të këtij vendimi.    

 

 

 

Këshilli i Mediave të Shkruara të Kosovës 


